
ئەركەكانی مۆبایلە رۆبۆتەكە

لە جیهانی تەكنەلۆژیای نوێدا هەروا دێت داهێنان نوێتر و بەرهەمی سەرنج 
راكێشــتر دروســت دەبن.. مۆبایل لە ماوەی دە ساڵی رابردوودا گۆڕانكارییەكی 
جیدی بەخۆیەوە دی... نوێترین مۆبایلی رۆبۆتی جیهان لەلایەن ژاپۆنییەكان و 
كۆمپانیــای شــارپەوە بەرهەم هات.. مۆبایلێك یــان روونتر بڵێم رۆبۆتێك كە دەتوانێت 
جگە لە ئەركەكانی مۆبایل، سەما بكات و وێنە بگرێت.. مۆبایلی robohon سیستەمی ئەندرۆیدی 
لەسەرە، شاشەكەی 2 ئینجە. جگە لەوەی كە وەك مۆبایلێكی هۆشمەندە دەتوانێت پەیامە دەقییەكان 
بخوێنێتــەوە. پەیوەندییــەكان رابگەیەنێ.. رۆبۆتەكە هەســتی خاوەنەكــەی تێدەگات و ئەگەر هاتە 

ژوورەوە بەناوی خۆی بەخێرهاتنی دەكات.

پاوەربانكــەكان وایان كردووە كە كێشــەی 
نەمانــی شــەحنی مۆبایلەكان تــا رادەیەك 
چارەســەر بــكا..  كۆمپانیــاكان ركابەریان 

لــە بەرهەمهێنانی نوێتریــن پاوەربانكی نوێ 
كــە بتوانرێــت كارایــی زیاتــر بێــت.. هەربــۆ ئــەم 

مەبەستە كۆمپانیای THINO جۆرە پاوەربانێكی بەرهەم 
هێناوە كە سوود لە كێبڵی USB C وەردەگرێت بەهۆیەوە 

خێرایــی شــارژكردنەوە ســێ بەرابــەری پاوەربانكــی دیكەیە.. 
خێرایــی شــەحنكردنەوە بەرادەیەكە بــۆ نموونە گەر مۆبایلێك بۆ 

شەحنكردنەوەی پێویستی بە چەند كاتژمێرێك بێت ئەو تەنیا لە 15 
خولەك فوول شەحنی دەكاتەوە.. جگە لەوەش پاوەربانكەكەش 

تەنیا لە 15 خولەكدا شەحن دەبێتەوە..

بڵندگــۆكان  واتــە  ســپیكەر 
چێــژ  بەســەرداهاتووە،  زۆریــان  گۆڕانێكــی 

وەرگرتــن لــە گلۆپێكی خەو كە هەم گۆرانیتان بۆ بڵێ 
و هــەم رووناكــی تایبەت بە كتێب خوێندنەوەتان پێ ببەخشــێ 

چێــژی خــۆی هەیــە... گلۆپــی جــۆری mulite S جگــە لــەوەی 
دیزاینێكــی ســەرنج راكێشــی هەیــە تایبەتمەندییەكانیشــی جیاوازن لە 
ســپیكەری دیكە.. ســپیكەرە لوولەكییەكە ســێ ئەركی تایبەت ئەنجام 
دەدا، هەم پاوەر بانكە بۆ شەحنكردنەوە، هەم گلۆپێكە بۆ كاتی نووستن 
و كتێب خوێندنەوە.. هەم دەتوانرێت بەهۆیەوە مۆبایل شــەحن بكەیەوە. 
رەنگەكانیشــی بەهۆی ئەپلكەیشــنێك كە لەســەر مۆبایل دادەندرێ 

دەگۆڕدرێن..

لە لێنانی چێشتدا گرنگی هەر كابان و دەستڕەنگینی چێشتلێنەر نییە... 
بگــرە ئامێریــش بەتایبەتــی ئاگــر و تین رۆڵــی خۆی دەبینێــت.. بۆ هەندێك 
چێشــت گڕێكــی بەهێــز پێویســتە و بۆ هەندێكیشــیان گڕێكی كــز و ئارام.. 
فێڕێكــی چێشــت لێنــان بەنــاوی control freak بەرهەم هاتووە كە ئەو هەلە بۆ 
بەكارهێنەرەكــەی دەرەخســێنێ كــە بــە ویســتی خــۆی گڕ و تینــی تەباخەكە 
دیاری بكات..  تەباخەكە بە دوو شــێوە تینی پێویســت بۆ لێنانەكە دەپێوێ، 
هــەم لــە ژوورەو هــەم لە دەرەوە.. هەربۆیە هەمیشــە لە یــەك پلەدا دەبێت.. لە 
پلــەی 20 هەتــا 250ی تێدایــە تــا كاتی لێنانی چێشــتەكە لــەو پلەیەی كە 

داندراوە گۆڕانی بەسەردا نایەت..

فێرێكی تایبەت بە وردبینییەكی زۆرەوە

كۆمپانیــای LG لــەم دواییــەدا نوێتریــن كامێرای 360  
پلەیــی خــۆی بەرهەم هێنــا.. كامێرایــەك بەتایبەتمەندی 
گرنــگ و جیــاواز...  كامێراكــە دەتوانێــت وێنــەی 360 
پلــە بگرێــت، بەڵام بــە كوالیتی k2 هەروەهــا دەنگیش بە 

كوالیتی 5.1  تۆمار بكات...
هەســتەوەری كامێراكە 13 میگاپیســكلە و 3 مایكی 
لەگەڵدایــە.. دەنــگ و رەنــگ هەردووكیــان كوالیتیــان 
باشــە.. میمۆرییەكەی 4 گیگابایتە و دەكرێت میمۆری 
دەرەكیشــی بۆ دابندرێ.. دەتوانن وێنەكان هەر لەوكاتەدا 

دەگرن لە سایتی یۆتیوبدا بڵاوی بكەنەوە.. 

كامێرای LG 360 و 
تایبەتمەندییە گرنگەكانی

لوولەكێك 
پڕ لە دەنگ و 

رەنگ

خوێنەرێــك دەپرســێت وینــدۆز 10 م خستۆتەســەر لاپتۆپەكــەم، بــەڵام هەمیشــە ئۆتۆماتیكــی خۆی ئەپدیــت دەكاتەوە 
ئەوەش وا دەكات قەبارەی ئینتەرنێتی فاست لینكەكەم كەم بكاتەوە رێگایەك هەیە بۆ ئەوەی ئۆتۆماتیكی ئەپدیت 
نەبێتەوە؟ بەڵێ خوێنەری بەڕێز ئەم هەنگاوانە بگرە بەر ئەم كێشەیەت لە كۆڵ دەبێتەوە. لەسەرەتادا run بكەوە... 
بــە دوو دوگمــەی windows+R.. پاشــان پەنجەرەیــەك دەكرێتــەوە و لەودا بنووســە Services.msc دوای ئەوە ئینتەر 
 stop فەرمانی disable هەڵبژێرە و دوای ئەوە Windows Update بكە... دواتر پەنجەرەیەك دەكرێتەوە لەودا بەشــی

لێبدە.. ئیدی كێشەكە كۆتایی دێت..

هەر جارە و وەڵامی پرسیارێك

چەنــد ســاڵێكە هــەوڵ لــە ئارادایــە كــە رۆبۆتــەكان هەندێــك ئەركــی مرۆڤەكان 
جێبەجــێ بكــەن، هەرچەنــدە لــە كۆمپانیا گەورەكانــدا زۆربەی ئەركــەكان رۆبۆت 
ئەنجامــی دەدات.. لــەم دواییــەدا رۆبۆتێــك بەنــاوی )دۆمینــۆ( بەرهەمهاتووە كە 
دەتوانێت پیتزا و خواردنی دیكە بۆ مەودای 20 كیلۆمەتر دوور لە رستۆرانەكە بۆ 

شوێنەكان بگوازێتەوە..
رۆبۆتەكــە یــەك مەتــر دەبێــت و شــوێنی 10 پیتــزای تێــدا دەبێتــەوە، پتیزاكــە 
ئــەوكات دەگاتــە دەســتی كڕیاریــش هــەر بەگەرمــی دەمێنێتــەوە. جگــە لــە پیتزا 
ســاردەمەنیش دەگوازێتــەوە.. رۆبۆتەكــە بەبــێ گرفــت بە شــوێنە سەختەكانیشــدا 
دەڕوات و بەربەســتەكان دەبەزێنێت.. ئەركی ســەرەكی رۆبۆتەكە بۆ شوێنە نیزامی 
و ســوپاییەكان و مەیدانی شــەڕە رۆبۆتەكە لە ســەنگەرێك بۆ ســەنگەڕێكی دیكە 

خواردن و كەلوپەلی دیكە دەگوازێتەوە...

رۆبۆتێك پیتزا دەگوازێتەوە

مۆبایل و دووربینی شەو

ماڵپەڕێكــی زۆر هــەن كــە  خزمەتگوزاریــان تایبەتــە بە وێنە و فیلم و نیشــاندانی فیلم و وێنە 
بــە كوالیتــی بــەرز... بــەڵام كەمتر ســایت هەیــە كە تایبەت بێــت بە وێنەی ســێ رەهەندی.. 
 3D یەكێكــە لــەو ســایتانە كــە لــە هەمــوو بوارێكــدا وێنــەی ســێ رەهەندی sketchfab ســایتی

تێدایە.. بە ئاســانی لەو ســایتەدا دەتوانی ئامێرە ئەلكترۆنییەكان وەك مۆبایل و كۆمپیوتەر، یارییە 
ئەلكترۆنییەكان، پەیكەر هەسارەكان بەشێوەی سێ رەهەندی ببینی.

سایتێك بۆ وێنەی سێ رهەندی

بۆ دروســتكردنی ســایتێك پێویســتت بەوە هەیە یەكێك لەو پرۆگرامانە بەكار بێنی كە تایبەتن بە دروســتكردنی ســایت، 
بــەڵام ئــەو پرۆگرامانــە زۆربەیــان  بەكارهێنــان و ســوودلێوەرگرتنیان بــۆ ئەوانەی شــارەزاییەكی ئەوتۆیان نییە لە ســایت 
دروســتكردن گەلێــك دژوارە، چونكــە بە زمانی پرۆگرامنووســی ئامادەكراون...هەندێــك پرۆگرامیش هەن كە بەكارهێنەر 
 Website Evolution X5 پێویســت نــاكات بــۆ دیزاینكردنــی ســایت تەنانــەت یــەك كۆدیــش بنووســی وەك  پرۆگرامــی

 Incomedia
بەشێك لە تایبەتمەندییەكانی پرۆگرامی ناوبراو ئەوانەن:

- بەكارهێنانی زۆر ئاسانە و هیچ شارەزاییەكیشت لە دروستكردنی سایتدا نەبێت دەتوانی سوودی لێببینی..
- بوونی دەیان نموونەی لە پێشدا ئامادەكراو..

.FTP بە ئاسانی ئەپەلۆدكردنی سایتەكە لە سێرڤەرەكانی -
- دروستكردنی لاپەڕەیەكی تایبەت كە بتوانن بە ناو و پەسۆردەوە بچنە ناو سایتەكە و زۆر تایبەتمەندی دیكەش..

پرۆگرامێك بۆ دیزاینی سایت لە پێنج خولەكدا

دووربینــی شــەو زیاتــر بــۆ كاروبــاری نیزامــی ســودی لێوەدەگیــردرێ، 
دووربینێــك كــە لــە تاریكی شەویشــدا دەكــرێ دەوروبەری پێ ســەیر بكەی و 
لە تاریكەشــەودا وەك رۆژی رووناك دەبینی.. دووربینی شــەو بە سیســتەمی تیشــكی 
سەرووی سوور كار دەكات.. بەدوای ئەوەی كە مۆبایلەكان دەتوانن گەلێك ئەرك جیا 

لە ئەركی خۆیان ئەنجام بدەن، یەكێك لەو ئەركانە زیادبوونی دووربینی شەوە..
دووربینــی جــۆری snooperscope وەك عەدەســەیەك واتــە لێنزێــك لــە مۆبایل 
پەیوەنــد دەدرێــت.. بەهۆیــەوە دەتوانی هەم وێنە بگری و هەم فیلم هەڵبگریەوە 
ئەوەی لە تاریكیدا حەشاردراوە لە فیلم و وێنەكاندا دەردەكەون.. جگە لەوەش 

دەكرێت چوار بەرابەریش وێنەكە گەورەتر نیشان بدات. 

